
ZER DA LEHORREKO BIZITZA?  

Lurzoruan, lurpean edo airean garatzen den 

florak eta faunak osatzen dute lehorreko bizitza. 

Haien ezaugarriak zenbait faktoreren mende 

egoten dira, adibidez tenperatura, hezetasun, 

altuera edo latitudearen mende. Horregatik,  

ekosistema ugari daude lehorrean, hala nola 

basamortuak –klima aridoa, ur eskasa eta halako 

ingurunean bizitzeko biziraupen-teknikak garatu 

behar dituen fauna bat–, basoak, sabanak, 

paramoak, tundrak… 

Lehorreko ekosistema bakoitzean flora eta 

fauna  berezi bat aurkituko dugu:  

 

 

 

 

kaktusak basamortuetan, zuhaitz handiak 

basoetan –basoek biltzen dute bizidun kopuru 

handiena–,  lehoiak sabanan eta ezin konta ahala 

intsektu oihan tropikaletan. 

Basoak dira biodibertsitate handiena biltzen 

duten lehorreko ekosistema; gutxi gorabehera 

gure planetaren lurrazalaren % 30 estaltzen dute,  

eta 1.600 milioi pertsona inguru bizi dira haien 

mende.  

Gainera, funtsezko eginkizunak dituzte: klima 

arautzen dute, karbonoa metatzen dute, airea 

kutsatzen duten agenteak desagerrarazten 

dituzte, uholde-arriskua murrizten dute, 

lagungarriak dira elikadura-segurtasunean eta 

LEHORREKO  

BIZITZA 

pertsonen osasuna hobetzen dute1. 

Halere, deforestazioa eta desertifikazioa –

gizakion jarduerek eta klima-aldaketak 

eraginda– erronka handiak dira garapen 

iraunkorra lortzeari begira, eta eragin latzak 

izan dituzte milioika jenderen bizitzan eta 

bizibideetan; hartara, oztopo bat dira 

pobreziaren aurkako borrokan2. 

 

INDIGENEN ESKUBIDEAK:  

FUNTSEZKOA BASO-KUDEAKETAN 

Nazio Batuen xedeetako bat da era guztietako 

basoen kudeaketa, zainketa eta garapen iraunkorra 

bultzatzea. Nazio Batuen Kontseilu Ekonomiko eta 

Sozialaren (ECOSOC) barnean, Basoei buruzko 

Foroak sustatu, ikuskatu eta ebaluatzen du 

Estatuek egin beharreko baso-kudeaketa 

iraunkorra3. Horretarako, nazioarteko zenbait 

dokumentutan oinarritzen da, non politika, neurri 

eta konpromiso batzuk ezartzen diren estatu 

bakoitzeko basoei dagozkien esparru juridikoak eta 

politikoak indartze aldera. Basoei buruzko 

Printzipioen Adierazpena –1992ko abuztuan onetsi 

zen– izan zen basoei buruzko lehen akordioa 

mundu mailan. Agiri hartan aitortzen zen jada 

“basoen afera lotuta dagoela ingurumen eta 

garapen arloetako arazo eta aukera guztiekin, 

                                                           
1
 Forests and Sustainable Cities. Unasylva 250: International 

journal of forestry and forest industry, Vol. 69 2018/1, Food 
and Agriculture Organization of the United Nations (FAO). 
2 Life on land: Why it matters. United Nations.  
3 Argibide gehiago: United Nations Forum on Forests.  

barnean dela garapen sozioekonomiko 

iraunkorrerako eskubidea”4. Zenbait printzipiotan 

adierazten denez, beharrezkoa da populazio 

indigenen eskubideak babestea, gehienbat haiek 

bizi baitira basoen baitan; aipatzen da, bestalde, 

emakumeek baso-kudeaketan parte hartzeko duten 

eskubide osoa. 

Agenda 21 dokumentua Rio de Janeiron 1992an 

egindako Lurraren Gailurrean egin zen, eta 

deforestazioaren aurkako borrokaz hitz egiten du 

bere 11. kapituluan5. Era berean, aitortzen du 

funtsezkoa dela ziurtatzea populazio indigenek 

parte hartzeko aukera izaten dutela basoak 

zaintzeko politika publikoetan, politika horiek 

arrazoizko ikuspegi bat izan dezaten. 

Berrikiago, 2007an, Basoei buruzko Nazio Batuen 

Foroak Basoei buruzko Tresna onetsi zuen –

geroago Batzar Nagusiak ere onetsi zuen–; hartan, 

neurri sorta bat biltzen da basoen kudeaketa 

indartu eta baso guztientzako finantzabide bat 

ezartzeko6.  

Egia bada ere dokumentu horiek guztiak ez direla 

juridikoki lotesleak, hau da, ez direla bete 

beharrekoak Estatuentzat, basoei buruzko 

nazioarteko konpromisoak bete ezean sortzen 

diren ingurumen-inpaktuek eragin zuzen-zuzena 

dute pertsonon giza eskubideetan. Eta, 

                                                           
4 Dok. A/CONF.151/26 (III. lib.) 
5 Programa 21, Gailurra Lurrarentzat, NBE, 1992. 
6
  Dok.: A/RES/62/98 

http://www.fao.org/3/i8707en/I8707EN.pdf
https://www.un.org/sustainabledevelopment/wp-content/uploads/2016/08/15_Why-it-Matters_Goal15__Life-on-Land_3p.pdf
http://www.un.org/esa/forests/index.html
http://www.un.org/documents/ga/conf151/spanish/aconf15126-3annex3s.htm
http://www.un.org/spanish/esa/sustdev/agenda21/agenda21spchapter11.htm
https://documents-dds-ny.un.org/doc/UNDOC/GEN/N07/469/65/PDF/N0746965.pdf?OpenElement

zenbaitetan, hori dela-eta isunak jarri izan dituzte 

jurisprudentzia nazionalek eta nazioarteko organo 

judizial batzuek. 

Esate baterako, “1994an, Filipinetako Auzitegi 

Gorenak gaitasuna eman zien haur filipinar batzuei 

auzitegi batean agertzeko –etorkizuneko 

belaunaldien ordezkari gisa– zuhaitzak mozteko 

zenbait baimen indargabetzeko; arrazoia: 

ingurumen orekatu eta osasungarri baterako 

eskubidea eta osasunerako eskubidea. Nazioarteko 

mailan, NBen Giza Eskubideen Batzordeak ezarri 

duenez7, egur-ustiapena lantzeko  xedez lurrak 

desjabetzea mehatxua izan daiteke herri indigenen 

bizimodu eta kulturentzat”8.  

Urgentea da: baso-kudeaketan inplikatutako 

eragileek nazioarteko mailan lehorreko basoei eta 

ekosistemei buruz adostutako konpromisoak bete 

behar dituzte, hala nola Garapen Iraunkorrerako 

15. Helburuaren 12 xedeak; horiek, 2030era bitarte, 

basoen kudeaketa iraunkorra lortu nahi dute, 

baita deforestazioaren aurka borrokatu ere. 

 

 

 

 

                                                           
7
 Lubicon Lake Band vs. Kanada, Komunikazio zk.. 167/1984 

8 SAVARESI HARTMANN, Annalisa. Derechos humanos y 
conservación forestal: ¿qué dice la ley?, UICNren Basoak zaintzeko 
36. zk. 2008. 

GIZA JARDUERA KALTEGARRIAK 

Deforestazioa, hau da, giza jardueren ondoriozko 

baso-soiltzea –basoak desagertzeraino– 

ingurumen arloko mehatxu larrienetakoa da 

(15.2 xedea). Basoek estalitako lurrazalaren 

proportzioa dezente murriztu da: % 31.6  

1990ean, % 30.8 2010ean. Alabaina, badugu 

“berri on” bat: 2010etik 2015era bitarte, mundu 

mailan galdutako baso-azaleraren urteko galera 

garbia aurreko etapakoaren erdia baino txikiagoa 

izan zen –2015ean % 30.6koa izan zen–. 

1. grafikoa Basoek estalitako 

lurrazala. Iturria: GIH 

txostena 2017, PNUD.  

 

Gainera, ezkutuko ehizak eta basoetako faunaren 

eta floraren trafikoak oztopo handiak dira 

oraindik ere lehorreko ekosistemak zaintzeari 

begira (15.1 xedea): 120 herrialde daude 

inplikatuta ia 7.000 animalia- eta landare-

espezieren legez kanpoko salerosketan. 2013an, 

honako hauek izan ziren konfiskatutako baso-

fauna eta -floraren elementu guztien % 70 

baino gehiago: elefanteen bolia, palisandroa, 

errinozero-adarrak eta narrastiak9. 15.7 eta 15.c 

xedeek adierazten digute premiazkoa dela 

halakoak desagerraraztea, eta 15.610 xedea 

mehatxatutako espezieen babesari buruzkoa da. 

                                                           
9 Garapen Iraunkorrerako Helburuei buruzko Txostena 2017, 
PNUD.  
10 15GIHaren xedeen gaineko informazio gehiago (linka). 

https://books.google.es/books?id=ADi5Rghw3l0C&pg=PA26&lpg=PA26&dq=Lubicon+Lake+Band+v.+Canada,+Comunicaci%C3%B3n+nro.+167/1984&source=bl&ots=k2akUN0IFx&sig=SMr-FLZYOKsESGvq_0owSG90VMI&hl=es&sa=X&ved=2ahUKEwiK5PP2mdjcAhUEmbQKHRF4AA8Q6AEwBXoECAUQAQ#v=onepage&q&f=false
https://www.iucn.org/sites/dev/files/import/downloads/av_36_spanish.pdf
https://www.iucn.org/sites/dev/files/import/downloads/av_36_spanish.pdf
https://unstats.un.org/sdgs/files/report/2017/TheSustainableDevelopmentGoalsReport2017_Spanish.pdf
https://www.un.org/sustainabledevelopment/es/biodiversity/

NORK ZER EGIN? 

NAZIOARTEKO MAILAN 

Naturaren Kontserbaziorako 

Nazioarteko Erakundea (IUCN), 1948an 

sortua, nazioarteko ingurumen-sarerik handiena 

da, 1.300 kide baino gehiago edukita (estatuak, 

nazioarteko agentzia, GKEak, herri indigenen 

elkarteak, zientzia-erakundeak, besteak beste). 

Haren lan- eta ikerketa-arlo nagusiak basoak, 

ekosistemak, biodibertsitatea eta animalia-

espezieak babestea da. 

 NAZIO MAILAN 

Garrantzitsua da nazioarteko 

konpromisoak hartzea lehorreko 

ekosistemen babesa ziurtatzeari begira. 

Baina konpromiso horiek hutsaren hurrengoa 

izango dira baldin eta herrialde bakoitzak ez 

badu modu nabarmenean mugiarazten eta 

handitzen behar adinako finantza-baliabide, 

batetik, dibertsitate biologikoa eta ekosistemak 

zaintzeko (15.a xedea), eta, bestetik, 

basoberritzeko (15.b xedea). 

 TOKI MAILAN 

Trashumancia y Naturaleza elkartea, 

“Mugarik gabeko artzainak” lelopean, 

lanean ari da artaldeak nazioko 

abelbideetatik eramaten dituzten abeltzainen 

transhumantzia zaindu eta bultzatzeko. Ezagutu 

haren lana FABRE – 15GIH Testigantzan. 

 

 ETA ZUK, ZER EGIN DEZAKEZU? 

“Basoak zibilizazioen aurrekoak dira; 

basamortuak, ondorengoak”, F.R de Chateaubriand. 

 

 

 

 

 

 

 

 

 

 

 

 

 

Proiektuaren egilea:  

Laguntzailea:  

Finantzatzailea:  

Haur eta Lehen Hezkuntza 

Ba al dute zure ikasleek inguruko naturaren berri? Ziur asko, 

zuen ikastetxetik hurbil zuhaitz eta landare batzuk –edota parke 

zein lorategiren bat– egongo dira. Ikasgelatik aterata, “Galdutako 

zuhaitzaren bila” joan zaitezkete. Horretarako, eskuratu joan 

behar duzuen eremuko zuhaitz bakoitzaren hosto bat. Gero, 

osatu taldeak eta eman iezaiezu hosto bana. Zer zuhaitz edo 

landarerena den aurkitu beharko dute. Baina, zergatik dira hain 

garrantzitsuak zuhaitz eta landare horiek? Bideo honetan 

jakingo dute. Gainera, nagusienek Pacoren historia ezagutu 

dezakete bideo honetan; deforestazioa zer den ikasi duen haur 

mexikar bat da. Non dago Mexiko?, ba al dugu arazo hori bera 

gure hirian edo herrian? Behin etxeratuta, familiakoei galde 

diezaiekete zer aldatu den azken urteotako paisaian; zuhaitz 

gehiago zegoen lehen? Familian, lehengo eta oraingo paisaien 

marrazki bat egin dezakete, eta biharamunean ikasgelan 

erakutsi.  

 
Bigarren Hezkuntza eta Batxilergoa 

Lehorreko ekosistemen suntsiketak eragin bereziki larria du 

populazio indigenengan. Thailandian, Gobernuak badu 

erronka handi bat: babestea herri indigenen bizimodu 

tradizionala, eta, aldi berean, basoak zaintzea “babestutako 

eremuak” sortuz. Emakume indigenak elkartu egin dira haien 

kultura zaintze aldera. Ezagutu hobeki arazo hori bideo 

honetan. Perun eta Hondurasen, mehatxuak jasotzen dituzte 

bertako basoen aldeko defentsan ari diren populazio indigena 

batzuk, eta etengabe urratzen dira haien giza eskubideak.  

Ezagutu errealitate hori bideo honetan. Era berean, 

Argentinako egoeraren berri izan dezakezue beste bideo 

honetan. Saioa bukatzeko, eztabaidatu hau: Norena da arazo 

horren erantzukizuna? 

https://www.iucn.org/es
https://www.iucn.org/es
http://www.pastos.es/
https://www.youtube.com/watch?v=OUf9LjfLdLg&t=1s
https://www.youtube.com/watch?v=Qol3OMRwkac
https://www.youtube.com/watch?v=1xfyK0pW77k&t=109s
https://www.youtube.com/watch?v=kXXJR4KClhE
https://www.youtube.com/watch?v=kXXJR4KClhE
https://www.youtube.com/watch?v=bXraoLAiS20
https://www.youtube.com/watch?v=iFLC5vwbEws
https://www.google.es/imgres?imgurl=https://www.iucn.org/sites/dev/files/iucn-facebook-share-logo-square.png&imgrefurl=https://www.iucn.org/es&docid=zxcShVvVnjcZcM&tbnid=yer7_U7GcgsP2M:&vet=10ahUKEwjshoKim9jcAhVLAsAKHYV7BZ4QMwg1KAAwAA..i&w=400&h=400&bih=651&biw=1366&q=uicn&ved=0ahUKEwjshoKim9jcAhVLAsAKHYV7BZ4QMwg1KAAwAA&iact=mrc&uact=8

